
Ատենախոսության թեման հաստատվել է ՀՀ ԳԱԱ Փիլիսոփայության, սոցիոլոգիայի
և իրավունքի ինստիտուտում:

Գիտական ղեկավար քաղաքական գիտությունների դոկտոր
Ա.Վ.Աթանեսյան

Պաշտոնական ընդդիմախոսներ քաղաքական գիտությունների դոկտոր
Տ.Տ.Քոչարյան

քաղաքական գիտությունների թեկնածու
Ն.Ս.Գալստյան

Առաջատար կազմակերպություն Երևանի պետական համալսարան

Ատենախոսության պաշտպանությունը տեղի կունենա 2015 թ. հուլիսի 21-ին՝ ժամը
14:00-ին, ՀՀ ՊՆ ԱՌՀԻ-ում գործող ՀՀ ԲՈՀ-ի 056 <<Քաղաքական գիտություններ և
միջազգային հարաբերություններ>> մասնագիտական խորհրդի նիստում:

Մասնագիտական խորհրդի հասցեն՝ չՀ, Երևան-0037, Կ. Ուլնեցու փողոց 56/6:
Ատենախոսությանը կարելի է ծանոթանալ ՀՀ ՊՆ ԱՌՀԻ-ի գրադարանում:

Սեղմագիրն առաքված է 2015թ-ի հունիսի 17-ին:

056 մասնագիտական խորհրդի
գիտական քարտուղար,
պատմական գիտությունների դոկտոր Պ. Ա. Չոբանյան

ՏԱԶԳԱՅԻՆ

ՀԵՄԱՐ է

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

Աշխատանքի թեմայի արդիականությունը: Հայաստանյան
քաղաքական դիսկուրսում և ազգային անվտանգության օրակարգի
ձևավորման մեջ միգրացիոն գործընթացների արտացոլման թեմայի
ուսումնասիրության արդիականությունը պայմանավորված է
հասարակական տարբեր համակարգերի վրա այդ գործընթացների
նշանակալի ազդեցությամբ: Այս ազդեցության քաղաքական ձևակերպման և
համապատասխան լուծումներ առաջադրելու միջոցով հնարավոր է հասնել
միգրացիոն գործընթացների արդյունավետ կառավարման նվազագույնի
հասցնելով միգրացիայի առաջացրած բացասական ռիսկերը և
օգտագործելով երկրի զարգացման համար վերջինիս ստեղծած
հնարավորությունները: Հայաստանը ներգրավված է ակտիվ միգրացիոն
գործընթացների մեջհետխորհրդային տարածքում, Եվրոպայի և Հյուսիսային
Ամերիկայի տարածաշրջանների հետ: Այս փոխանակումները կարող են
նշանակալի փոփոխություններ կրել Եվրասիական տնտեսական միությանը
(ԵՏՄ) երկրի անդամակցության և Եվրոպական միության (ԵՄ)
շարժունակության գործընկերության հաստատումից հետո: Միգրացիոն
գործընթացներն էական ազդեցություն կարող են ունենալ Հայաստանի,
ինչպես նաև սփյուռքի սոցիալ-ժողովրդագրական կազմերի վրա, ինչն էլ իր
հերթին ենթադրում է որոշակի փոփոխություններ տնտեսական և
սոցիալական կապիտալի ձևավորման, տեղափոխման և կիրառության
հարցում: Հայաստանի քաղաքական դիսկուրսում միգրացիոն թեմատիկայի
ներառվածության աստիճանը, բնույթը, համատեքստն ու
նպատակայնությունը, ինչպես նաև կապակցվածությունն ազգային
անվտանգության հիմնահարցերի հետ, կարող են բնութագրել միգրացիոն
խնդրառության տեղն ու դերը ՀՀ ազգային անվտանգության ապահովման
օրակարգում: Ինչպես վկայում է միգրացիայի ոլորտում արևմտյան երկրների
փորձը, այդ թեմատիկայի վերաբերյալ փաստարկված և ակտիվ քաղաքական
դիսկուրսը նշանակալի դրական ազդեցություն է ունենում հետագայում
միգրացիայի պետական կառավարման քաղաքականության մշակման
հարցում:

Հիմնախնդրի գիտական ուսումնասիրվածության աստիճանը:
Աշխատանքի թեման միջազգային համատեքստում վերջին տասնամյակների
ընթացքում մնում է ոլորտի մասնագետների ուշադրության կենտրոնում:
Աշխատանքում օգտագործվել են հայերեն և օտարալեզու մասնագիտական
գրականություն, փաստաթղթեր, քաղաքական գործիչների ելույթներ, այլ
աղբյուրներ: Անվտանգության ուսումնասիրությունների տիրույթում
այնպիսի հետազոտողներ ինչպիսիք են Է. Ռավենշտայնը, Փ. Քիվիստոն, Թ.
Ֆեյսթը, Դ.Մեյսին, Ֆ. Բուրբոն, Բ. Բուզանը Ջ. Հայսմանսը, օ. Ուեյվերը, Դ.

Բիգոն, Ս. Պանարինը, Ա. Պոնոմարյովան և այլք քաղաքական դիսկուրսում
միգրացիոն խնդիրների ներառման մոտեցումներն ու ռազմավարությունները
դարձրել են ժամանակակից կարևորագույն քաղաքական-անվտանգային
ուղղություններից մեկը: Միգրացիայի հայկական համատեքստի
ուսումնասիրության համար հատկապես օգտակար են եղել Գ.Պողոսյանի, Է.
Օրդուխանյանի, Ա. Թադևոսյանի, Հ. Միքայելյանի, Մ. Գալստյանի, Ս.
Մակարյանի, Հ. Չոբանյանի, Ռ. Եգանյանի, 'Ռ. Կարապետյանի և այլոց
աշխատանքները2: Սակայն քաղաքական դիսկուրսում միգրացիոն

1Ravenstein, E.G., "The Laws of Migration", Journal of the Statistical Society of London, Vol.48,
No.2, Jun. 1885, pp. 167-235,

վերջին դիտում 26.10.2014:]I Kivisto P.
& Faist, Т., "Beyond a border: The causes and consequences of contemporary immigration", Sage
Publications, USA, 2010.//FFist, т., "The migration-security nexus; International migration and
security before and after 9/11." Migration, citizenship, ethnos, 2006, pp. 103-120.//Massey, D.S.,
Arango, J., Hugo, G., Kouaouci, А., Pellegrino A. & Taylor, J., Е., "An Evaluation of International
Migration Theory: The North American Case", Population and Development Review, Vol. 20, No.
4, 1994, pp. 699-751.//Bourbeau, P., "Migration and Security: Securitization theory and
itsrefinement." annual meeting of the International Studies Association, Town & Country Resort
and Convention Center, San Diego, California, USA. 2006, pp. 1-27.|I Bourbeau, P., "La
politisation et la securitization de migrations internationals: une relation a definer", Critique
Internationale, 61 (4), 2013. // oourbeau, P., "The Securitization of Migration", A study of
movement and order, London, Routledge, 2011. II Bourbeau, P., "Moving forward together:
Logics of securitization process", Millenium: Journal of Interntional S 2014, 43 (1): pp. 187-
206.//Buzan, В., Waever, օ., et al. "Security: a new framework for analysis". Boulder, Colo.,
Lynne Rienner Pub. 1998.//Huysmans, .. & Squire, v., "Migration and Security". In: Dunn Cavelty,
Myriam and Mauer, Victor eds. Handbook of Security Studies. London, UK: Routledge, 2009, p.4.//Waever, O., "The EU as a security actor. Reflections from a pessimistic constructivist on post-
sovereign security orders". International Relations Theory and the Politics of European
Integration. Power Security and Community. M. Kelstrup and M. с. Williams. London, Routledge,
2000.//Bigo, D., "Migration and security", in "Controlling a new migration world", edited by
V.Guiraudon & С. Joppke, Routledge, London and New York, 4/2001.//Панарин, С.,
"Безопасность и этническая миграция в Россию." Pro et contra 3.4, 1998.//Пономарева, А.,
Татунц С.. "Иммиграция как проблема национальной безопасности РФ." Полис 4, 2010.
2 Погосян Г.А., "Миграционные потоки Армении", Миграционные мосты в Евразии:
Сборник материалов IV международной научношпрактической конференции "Роль
миграции в социально-экономическом и демографическом развитии посылающих и
принимающих стран Еварзии"] Под ред. чл.-корр. РАН, д-р экон. наук, профессора с.в.
Рязанцева. - M.: Изд-во "Экон-информ", 2014. Погосян Г.А., "Армянское общество в
трансформации", Ереван, Издательский дом "Лусабац", 2003.|I Poghosyan, G., "Armenian
Migration", Yerevan: Europrint, 2014. II Poghosyan, G "Out-Migration from Armenia" - in
"Transboundary Migration in the Post-Soviet Space. Three Comparative Case Studies", N. Genov,

IT. Savvidis (eds.), Peter Lang, Berlin, 2011.//Օրդուխանյան, Է., <<Քաղաքական
մասնակցության ձևերը քաղաքական խոսույթի համատեքստում>>, Լրաբեր, Երևան,
2008: // Օրդուխանյան Է. Իշխանություն և ընդդիմություն. քաղաքական խոսույթի

խնդրառության ներառվածությանն անդրադարձներ հայրենի
մասնագիտական գրականության մեջ գրեթե չկան: Համեմատական մեթոդի
կիրառմամբ հետազոտություն իրականացնելու մասով կարևոր էին Ն
Չելիձեի, Ս. Ռումյանսևի, Ք. Մյուդի և այլոց աշխատանքները% Աշխատանքի
իրականացման համար կարևոր նշանակություն է ունեցել Ռ. Եգանյանի
գիտական ղեկավարությամբ Հայ-ռուսական (սլավոնական) համալսարանի
սոցիալ-ժողովրդագրական հետազոտությունների կենտրոնի իրականացված
<<ՀՀ միգրացիոն իրավիճակի գնահատում՝ ընտրանքային հետազոտության
միջոցով>> հետազոտությունը%:

Հետազոտության օբյեկտը Հայաստանի քաղաքական-անվտանգային
դիսկուրսն է, իսկ առարկան՝ հայաստանյան քաղաքական-անվտանգային
դիսկուրսում միգրացիոն խնդիրների արծարծման
առանձնահատկություններն են:

Հետազոտության նպատակն ու խնդիրները: Ուսումնասիրության
ընթացքում առաջադրված հիմնական նպատակն էր պարզել Հայաստանի
ազգային անվտանգության օրակարգում և քաղաքական դիսկուրսում
միգրացիոն խնդրառության տեղն ու դերը, ինչպես նաև միգրացիոն
քաղաքականության ձևավորման վրա անվտանգային գործոնների

վերլուծություն, Երևան, Լիմուշ հրատ., 2010:/I Թադևոսյան, Ա., <<Միգրացիա և
առօրեականություն. Ճանապարհորդություն մշակույթների և պրակտիկաների
սահմանագծին>>, Եր.: Գիտություն, 2014:II Միքայելյան, Հ., <<Արտաքին միգրացիան
Հայաստանում. միտումները, ուղղությունները, թվաքանակը>>, <<Գլոբուս>> վերլուծական
հանդես, թիվ 12, 2012,
վերջին դիտում 06.01.2015: // Գալստյան, Մ., <<Արտագնացությունը Հայաստանում (19-
րդ դարի երկրորդ կես-1980-ական թվականներ)>>, Հայ ազգագրությունև
բանահյուսություն, հ. 26, Երևան, 2009:/I Chobanyan, Н., "Migration Rhetoric in Armenian
Political Parties' Programs". CARIM-East Explanatory Note 12/102, European University nnstitute,
2012.//Makaryan S. & Chobanyan н, "Institutionalization of Migration Policy Frameworks in

Armenia, Azerbaijan and Georgia", International Migration Vol. 52 (5), 2014.//Yeganyan, R.,

"Migration Trends, Globalization and Human Development", in: Migration and Human
Development: Opportunities and Challenges, Yerevan, 2009.//Կարապետյան, Ռ.Ս.,

<<Միգրացիան և հայկական նոր սփյուռքը>>, Եր.: <<Գիտություն>> հրատ., 2013:
3 Chelidze, N., "Migration in the Agenda/Programmes of the Political Factions and Political Parties
in the Parliament of Georgia, 2011", CARIM-East Explanatory Note 12/34, European University
Institute, 2012.// Rumyansev, S., "Political Parties and Migration Issues in Azerbaijan: Discussions
about Migration Attractiveness of the Republic and Problems of Compatriots Abroad", CARI
East Explanatory Note 12/106, European University Institute, 2012.]/MMdde, Cas., "The populist
zeitgeist." Government and Opposition 39, no. 4, 2004, pp. 542-563.
4 <<ՀՀ միգրացիոն իրավիճակի գնահատում՝ ընտրանքային հետազոտության միջոցով>>,
Հայ-ռուսական (սլավոնական) համալսարան, սոցիալ-ժողովրդագրական
հետազոտությունների կենտրոն, պետպատվերով գիտա-հետազոտական թեմայի
գիտական հաշվետվություն, Երևան, 2013:

ազդեցությունը: Այս նպատակի իրականացման համար առաջադրվել են
հետևյալ խնդիրները.
. համալիր վերլուծության միջոցով պարզել հայաստանյան քաղաքական
դաշտում միգրացիոն խնդրառության նշանակության, կիրառության և
անվտանգային խնդրառության հետ առնչության սահմանները,
. առանձնացնել <<միգրացիա-անվտանգություն առանցքի
ուսումնասիրության հիմնական տեսությունները և հիմնավորել դրանց
կիրառման մոտեցումները խնդրի հայաստանյան համատեքստի
ուսումնասիրության համար,
- առանձնացված անվտանգայնացման տեսության (securitization)
շրջանակներում վերհանել միգրացիոն դիսկուրսի գործառութային
առանձնահատկությունները Հայաստանումանվտանգային համատեքստում,
. վեր հանել և գնահատել հայաստանյան քաղաքական դիսկուրսում
միգրացիոն դիսկուրսի բաղադրատարրի առկայության ազդեցությունը
անվտանգային օրակարգի ձևավորման վրա,
. պարզել միգրացիոն հիմնախնդիրների՝ հայաստանյան անվտանգային
դիսկուրսում մատուցման ձևաչափը, բովանդակությունը, տեղեկատվական
առանձնահատկությունները և եղանակները,
- համեմատության մեջ դնելով այդ դիսկուրսը տարածաշրջանի այլ
երկրներում, ինչպես նաև եվրոպական համատեքստում առկա միգրացիոն
դիսկուրսների հետ բացահայտել հայաստանյան միգրացիոն դիսկուրսի
առանձնահատկությունները:

Հետազոտության մեթոդաբանությունը և մեթոդիկան:
Հետազոտության իրականացման համար օգտագործվել են ինչպես
ընդհանուր գիտական, այնպես էլ քաղաքագիտական և միջառարկայական
մեթոդաբանություն և մեթոդիկա: Ընդհանուր գիտական մեթոդներից
կիրառվել են ինդուկցիայի, դեդուկցիայի, համանմանության, համեմատական
մեթոդները: Հատուկ գիտական մեթոդներից օգտագործվել են
փաստաթղթերի բովանդային վերլուծության, դիսկուրս վերլուծության
քանակական և որակական մեթոդները: Հետազոտության մեջ վերլուծվել են
այնպիսի փաստաթղթեր, ինչպիսիք են ՀՀ ազգային անվտանգության
ռազմավարությունը, ՀՀ միգրացիայի պետական կարգավորման
քաղաքականության հայեցակարգը, Վրաստանի և Ադրբեջանի ազգային
անվտանգության կոնցեպտները: Համեմատական մեթոդի կիրառմամբ
վերլուծվել են Հայաստանի, Վրաստանի և Ադրբեջանի միգրացիոն
քաղաքականությունները, ինչպես նաև այս երկրներում միգրացիոն
դիսկուրսին առնչվող գործընթացները: Աշխատանքում կիրառվել են նաև
վիճակագրական, ռետրոսպեկտիվ, ինդուկցիայի, համակարգման,
դասակարգման և աբստրահման մեթոդները: Աշխատանքում քանակական և
որակական դիսկուրս վերլուծության միջոցով բացահայտվել և համեմատվել

են միգրացիոն խնդրառության անվտանգայնացման մոտեցումները
հայաստանյան առաջատար քաղաքական գործիչների ելույթներում:
Մասնավորապես հետազոտվել են ՀՀ նախագահ Սերժ Սարգսյանի, ՀՀ
առաջին նախագահ Լևոն Տեր-Պետրոսյանի, ԲՀԿ նախագահ Գագիկ
Ծառուկյանի և այլոց ելույթները՝

Ուսումնասիրությունն ընգրկում է արդի ՀՀ քաղաքական
համակարգում իշխող ուժերի կողմից իրականացվող քաղաքական-
անվտանգային դիսկուրսը, համապատասխանաբար, ժամանակային
սահմաններն ընտրվել են 2007-2014 թվականները: Որպես սկզբնակետ
ընտրվել է 2007թ-ը, քանի որ այդ տարվա ընթացքում տեղի ունեցած
խորհրդարանական ընտրություններում Հանրապետական կուսակցությունն
Ազգային ժողովում ստացել է մեծամասնություն, իսկ հաջորդ տարի
Հանրապետության նախագահ է ընտրվել Սերժ Սարգսյանը: Հենց այդ
ժամանակահատվածում է ձևավորվել ներկայում իշխող քաղաքական ուժերի
ամբողջությունը, և հենց վերջիններս են ձևավորել այդ շրջանի քաղաքական
դիսկուրսը: Նշված ժամանակահատվածի ընտրության երկրորդ հիմքն էլ այն
է, որ հենց այդ ընթացքում են ընդունվել այն հիմնարար փաստաթղթերը,
որոնք պետականորեն ձևակերպում են ՀՀ-ի մոտեցումը հիմնական
անվտանգային, և հատկապես միգրացիոն խնդրառության նկատմամբ:
Մասնավորապես, 2007թ-ին է ընդունվել ՀՀ ազգային անվտանգության
ռազմավարությունը, իսկ 2010թ-ին չՀ միգրացիայի պետական
կարգավորման քաղաքականության հայեցակարգը:

Հետազոտության գիտական նորույթը: Ատենախոսության գիտական
նորույթը ՀՀ-ում անվտանգային քաղաքակսն դիսկուրսի՝ դրա կառուցվածքի,
հաղորդակցական մեխանիզմների, անվտանգային խնդիրները ներքին
լսարանին մատուցելու եղանակների, ինչպես նաև Հայաստանում
անվտանգայնացման գործընթացների առանձնահատկության
բացահայտումն է: Մասնավորապես, անվտանգային քաղաքագիտության
շրջանակներում գիտական նորույթ է Հայաստանի քաղաքական և

5Տե՛ս հատկապես կարևորները: Նախագահ Սերժ Սարգսյանը պատասխանել է

Երկրապահ կամավորական միության 10-րդ համագումարի մասնակիցների
հարցերին, 15.02.2014,
Serh-Sargsya--answere-the վերջին դիտում 28.12.2014: |/ Նախագահ Սերժ
Սարգսյանի զրույցը <<Բազե-2014>>-ի երիտասարդ լրագրողների ջոկատի անդամների
հետ

վերջին
դիտում 29.12.2014:/I Լևոն Տեր-Պետրոսյանի ելույթը 2012թ-ի մարտի 1-ի
հանրահավաքում, htts//wwwaaplus.am/56153. վերջին դիտում 31.12.2014:// ԲՀԿ

նախագահ Գագիկ Ծառուկյանի ելույթը, 24.10.2014,
http://www.bhk.am/index. php?al=news&id=1500&act=m վերջին դիտում 31.12.2014:

անվտանգային դիսկուրսում միգրացիոն խնդրառության ներառվածության
աստիճանի ու ներառման ռազմավարությունների, միգրացիոն խնդիրների
անվտանգայնացման հայաստանյան փորձի բացահայտումը:
Ուսումնասիրությունների արդյունքում հիմնավորվել են ՀՀ-ում միգրացիոն
խնդրառության անվտանգայնացման պատճառները, առանձնացվել են այդ
գործընթացի փուլերը, ուրվագծվել է դրա - ազդեցությունը հանրային-
քաղաքական դիսկուրսի կառուցման վրա: Սահմանվել և համակարգվել են
Հայաստանում միգրացիայի անվտանգայնացման վրա ազդեցություն ունեցող
գործոնները:

Ատենախոսության տեսական և կիրառական նշանակությունը:
Քաղաքական ինստիտուտների և գործընթացների մասնագիտական
տիրույթում ատենախոսական հետազոտությունն առաջին փորձ է՝

բացահայտելու և նկարագրելու ՀՀ-ում միգրացիոն հիմնախնդիրների
անվտանգայնացման քաղաքական-տեղեկատվական գործընթացը,
վերհանելու ՀՀ անվտանգային օրակարգում միգրացիոն խնդիրների
ներառման հաղորդակցական մեխանիզմները, հիմնավորելու միգրացիոն
հիմնախնդիրների քաղաքականացման և անվտանգայնացման
ռազմավարությունները: Բացի այդ, ատենախոսական հետազոտության մեջ
անվտանգության տեսությունների և հայեցակարգերի անվտանգայնացման
ռազմավարությունների վերլուծությունը ներբերվել է քաղաքական
տեսության տիրույթ:

Կիրառական առումով հետազոտության արդյունքները կարող են
օգտագործվել չՀ պետական իշխանության մարմինների կողմից միգրացիոն
դիսկուրսի զարգացման, միգրացիոն քաղաքականության
արդյունավետության բարձրացման նպատակով, ինչպես նաև
գիտաուսումնական հաստատությունների կողմից քաղաքական
գործընթացների, միգրացիոն քաղաքականության, անվտանգության
տեսությունների առարկայական ծրագրերում:

Ատենախոսության փորձաքննությունը: Ատենախոսությունը
քննարկվել և հրապարակային պաշտպանության է երաշխավորվել ՀՀ ԳԱԱ
Փիլիսոփայության, սոցիոլոգիայի և իրավունքի ինստիտուտի
քաղաքագիտության բաժնի 2015թ-ի հունիսի 4-ի նիստում, իսկ դրա
հիմնադրույթներն արտացոլված են հեղինակի հրապարակված գիտական
հոդվածներում: Աշխատանքի մի շարք դրույթներ քննարկվել են
<<Միգրացիայի մարտահրավերները>> երկրորդ միջազգային գիտաժողովում,
որը տեղի է ունեցել 2014թ-ի դեկտեմբերի 9-13-ը Պրահայում, որտեղ
ատենախոսը ներկայացրել է Հարավային Կովկասի միգրացիոն
քաղաքականությունների համեմատական վերլուծության առնչությամբ
զեկույց: Միգրացիոն հետազոտությունների տեսական հիմնախնդիրների
վերաբերյալ մի շարք հարցեր էլ քննարկվել են UNESCO-ի՝ փիլիսոփայության

օրվան նվիրված գիտաժողովում՝ ՀՀ ԳԱԱ Փիլիսոփայության, սոցիոլոգիայի
և իրավունքի ինստիտուտում: Ատենախոսության կառուցվածքն ու

դրույթները քննարկվել են նաև միգրացիոն խնդրառությամբ զբաղվող ինչպես

պրակտիկ մասնագետների, այնպես էլ հետազոտողների հետ:

Ատենախոսության կառուցվածքը: Ատենախոսությունը բաղկացած է

ներածությունից, երեք գլուխներից (ինը ենթագլուխներով),
եզրակացությունից և օգտագործած գրականության ցանկից:

ԱՏԵՆԱԽՈՍՈՒԹՅԱՆ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ

Ներածության մեջ հիմնավորվում է թեմայի արդիականությունը,

ներկայացվում են հետազոտության նպատակն ու խնդիրները, ինչպես նաև

ատենախոսության գիտական նորույթը: Սահմանվում են հետազոտության

օբյեկտն ու առարկան, ուսումնասիրության համար օգտագործված
մեթոդաբանությունն ու մեթոդիկան, ինչպես նաև ուսումնասիրության

ժամանակային սահմանները, տեսական ու կիրառական նշանակությունը,
ներկայացվում է թեմայի ուսումնասիրվածության աստիճանը:

Ատենախոսության առաջին գլուխը՝ <<Միգրացիայի

ուսումնասիրության տեսական հիմքերը>> վերնագրով բաղկացած է երեք
ենթագլուխներից, որոնցում ներկայացված են ինչպես միգրացիայի
ուսումնասիրության ավանդական տեսություններն ու մոդելները, այնպես էլ
<<միգրացիա-անվտանգություն առանցքի ուսումնասիրության

տեսությունները: Երրորդ ենթագլուխն ամբողջությամբ նվիրված է
անվտանգայնացման տեսության ուսումնասիրությանը:

<<Միգրացիոն գործընթացների մոդելավորման տեսական փորձը>>

առաջին ենթագլխում անդրադարձ է կատարվում 19-րդ դարի վերջից սկսած

միգրացիոն գործընթացների ուսումնասիրության հիմնական տեսական

մոտեցումներին: Դրանցից առանձնացվել են այս ոլորտում գիտական մտքի
զարգացման վրա առավել նշանակալի ազդեցություն ունեցած
մոտեցումները, ինչպիսիք են Ռավենշտայնի <<միգրացիայի օրենքների>>

տեսությունը, <<վանող-ձգող>> մոդելը, նոր դասական տնտեսագիտական

մոդելը, միգրացիայի նոր տնտեսագիտությունը և ցանցային տեսությունը,

հատվածական աշխատուժի շուկաների տեսությունը: Նշված մոտեցումների

համեմատության և ուսումնասիրության արդյունքում շեշտվել է առանձին
տեսությունների և մոդելների գործածության մեթոդները և դրանց
կարևորությունը ատենախոսության խնդիրների լուծման համար:

Երկրորդ <<Միգրացիա-անվտանգություն առանցքի
ուսումնասիրության տեսական մոտեցումները>> ենթագլխում վեր են հանվում
և գնահատվում անվտանգային համատեքստում միգրացիոն

խնդրառությունը դիտարկող տեսություններն ու մոտեցումները:
Անվտանգային համատեքստում միգրացիայի ուսումնասիրության
առաջացրած երկակիությանը, այն է՝ միգրանտի կամ պետության
անվտանգություն, կատարված անդրադարձը հիմնավորում է տվյալ
աշխատանքի շրջանակներում պետության անվտանգության դիտանկյունից
խնդրի ուսումնասիրության անհրաժեշտությունը: Ենթագլխում
առանձնացված են լեհ հետազոտողներ Անիոուի և Կիցինջերի մոտեցումները,
ովքեր փորձել են դասակարգումների միջոցով ուսումնասիրել միգրացիայի
տեղն ու դերը պետությունների ընդհանուր անվտանգային համակարգում:
Դիտարկվել են նաև <<միգրացիա-անվտանգություն առանցքի
ուսումնասիրության ռազմավարական, կիրառական մոտեցումները,
սոցիետալ անվտանգության տեսության, ինչպես նաև նեոռեալիստական և
ոլորտային անվտանգության տեսությունների շրջանակներում նշված
խնդրին կատարված անդրադարձները:

Երրորդ <<Միգրացիոն հիմնախնդիրների քննարկումն
անվտանգայնացման տեսության շրջանակներում>> ենթագլխում
ներկայացվում են անվտանգայնացման տեսության հիմնական
մոտեցումներն ու հիմքերը և դրանց շրջանակներում միգրացիոն խնդիրների
ուսումնասիրության հնարավորությունները: Շեշտելով նշված տեսության
կոնստրուկտիվիստական բնույթը ընդգծվում է նաև դրա շրջանակներում
համապատասխան դիսկուրսների կառուցման կարևորությունը: Դիսկուրսի
կառուցումը դիտարկվում է որպես անվտանգայնացման առաջին քայլ, որին
պետք է հետևի համապատասխան խնդրառության ընդգրկումը պետության
անվտանգության համար պատասխանատու կոնկրետ մարմինների
գործունեության օրակարգերի մեջ: Այս գործընթացի վրա իր վճռական
ազդեցությունն է ունեցել 2001թ-ի սեպտեմբերի 11-ի ահաբեկչությունը ԱՄՆ-
ում, ինչն էլ, բազմաթիվ մասնագետների կարծիքով, խթանեց միգրացիայի և
անվտանգության հարաբերակցության առավել լայն ուսումնասիրությունը:
Ենթագլխում փորձ է արվում նաև ուրվագծել անվտանգայնացման
տեսության կիրառականության հարցը հայաստանյան համատեքստում
նշված խնդիրների ուսումնասիրության համար:

Ատենախոսության երկրորդ՝ <<Միգրացիոն հիմնախնդիրների
արտացոլվածության առանձնահատկությունները Հարավային Կովկասի
պետությունների ազգային անվտանգության ռազմավարություններում>>
գլխում առանձնացվում են Հայաստանի, Վրաստանի և Ադրբեջանի
անվտանգությանն առնչվող հիմնարար փաստաթղթերում միգրացիոն
խնդրառության դրսևորման առանձնահատկությունները:

<<Միգրացիոն խնդրառության արտացոլվածությունը ՀՀ ազգային
անվտանգության ռազմավարությունում>> ենթագլխում վեր են հանվում և
վերլուծվում չՀ ազգային անվտանգության ռազմավարությունում

միգրացիայի խնդիրներին առնչվող հատվածները, դրանց դրսևորման
առանձնահատկությունները: Վերլուծվել է փաստաթղթում միգրացիային
առնչվող եզրույթների, ինչպես օրինակ <<արտագաղթ>>, <<ներգաղթ>>, <<սփյուռք>>,

գործածության առանձնահատկությունները: Ռազմավարության մեջ
միգրացիային անդրադարձը պայմանականորեն բաժանվում է երկու խմբի:

Առաջին խմբում ներկայացվում են ուղղակիորեն միգրացիոն
խնդրառությանն առնչվող հարցերը, իսկ երկրորդ խմբում միգրացիոն
խնդրառությունից ուղղակիորեն չբխող, սակայն դրա վրա ազդեցություն
ունեցող կամ դրանից ազդվող խնդիրների համակարգը, ինչպես օրինակ
սփյուռքի կամ ժողովրդագրական քաղաքականությունները: Ենթագլխում
ուսումնասիրվում է նաև ՀՀ միգրացիայի պետական կարգավորման
քաղաքականության հայեցակարգը, որում արդեն նախանշված են կոնկրետ
քայլեր միգրացիոն քաղաքականության կարգավորման ուղղությամբ:
Փաստաթղթում ամրագրված դրույթները և դրան հետևող գործողությունների

ծրագիրն ուղղակիորեն բխում են Ազգային անվտանգության
ռազմավարությունից:

<<Վրաստանի և Ադրբեջանի ազգային անվտանգության
հայեցակարգերում միգրացիոն խնդրառության ներգրավվածության
առանձնահատկությունները>> ենթագլխում վերլուծվում են Վրաստանի և
Ադրբեջանի հիմնարար անվտանգային փաստաթղթերում միգրացիոն
խնդրառության արծարծումները: Այս նպատակով բացի Վրաստանի և
Ադրբեջանի ազգային անվտանգության կոնցեպտներից ուսումնասիրվել են
նաև այդ երկրների միգրացիոն քաղաքականությունների համար հիմնարար
փաստաթղթեր Վրաստանի պարագայում միգրացիոն և սփյուռքի
խնդիրներին առնչվող կառավարության որոշումները, իսկ Ադրբեջանի
պարագայում պետական միգրացիոն ծառայության կոմից ներկայացված
աշխատանքային փաստաթղթերը: Ենթագլխում համեմատականներ են
անցկացվում Հարավային Կովկասի երեք երկրների հիմնարար
անվտանգային փաստաթղթերում <<միգրացիա-անվտանգություն առանցքի
դրսևորումների առանձնահատկությունների մասով: Շեշտվում է, որ
Վրաստանի դեպքում Ազգային անվտանգության կոնցեպտում միգրացիոն
խնդրառությունը հստակորեն կապվում է սփյուռքի և ժողովրդագրական
քաղաքականությունների հետ, ինչն էլ հիմնական նմանությունն է

Հայաստանի հետ: Միաժամանակ Վրաստանի համար որպես առանձնակի
խնդիր ուրվագծվում է նաև ներքին միգրացիայի հարցը: Ադրբեջանի ազգային

անվտանգության կոնցեպտում ևս առկա են նմանություններ Հայաստանի և
Վրաստանի հետ հիմնականում կապված ժողովրդագրական
քաղաքականության հետ և, Ադրբեջանի պարագայում, ձևավորման փուլի
մեջ գտնվող սփյուռքի քաղաքականության հետ: Հարավային Կովկասի
երկրներից միայն Ադրբեջանի պարագայում է, որ հիմնարար անվտանգային

փաստաթղթում ընդգծվում է անվտանգության և միգրացիայի ուղղակի
կապը:

Ատենախոսության երկրորդ գլխի վերջին երրորդ <<Հարավային
Կովկասի պետությունների ազգային անվտանգության օրակարգում
միգրացիոն խնդրառության փոխակերպման միտումները՝ արտաքին
ինտեգրացիոն գործընթացների համատեքստում>> ենթագլխում դիտարկվում
է Հարավային Կովկասում տարատեսակ ինտեգրացիոն գործընթացների
ազդեցությունը երեք երկրների միգրացիոն քաղաքականությունների վրա:
Միգրացիոն խնդրառությունը հիմնականում լայնորեն ներառված է
Հարավային Կովկասի երկրների և Եվրոպական միության
համագործակցության և ինտեգրման համատեքստում: ԽՍՀՄ փլուզումից
հետո այդ համագործակցությունը հիմնականում դրսևորվում էր դեպի
եվրոպական երկրներ ուղղված մեծ ու անկանոն միգրացիոն հոսքերի
զսպման ու կարգավորման մեջ: Հետագայում այս համագործակցությունն
առավել կանոնակարգելու նպատակով միգրացիոն խնդրառությունը
ներառվեց նաև Եվրոպական հարևանության քաղաքականության մեջ, իսկ
2009թ-ից արդեն Արևելյան գործընկերության մեջ: ԵՄ-ի հետ
համագործակցությունը նպաստեց Հարավային Կովկասի երկրներում
միգրացիան որպես անվտանգության խնդիր դիտարկելուն, ինչն ինքնին
ներառված էր եվրոպական երկրների միգրացիոն քաղաքականությունների
օրակարգերում: <<Միգրացիա-անվտանգություն առանցքը շեշտադրվում է
նաև Արևելյան գործընկերության առաջին՝ 2009թ-ի Պրահայի
գագաթնաժողովի համատեղ հայտարարության մեջ, ինչն էլ հետագայում
ընդգրկվեց 2011թ-ի Վարշավայի և 2013թ-ի Վիլնյուսի գագաթնաժողովների
համատեղ հայտարարություններում: Հայաստանյան համատեքստի
ուսումնասիրության համար անհրաժեշտաբար դիտարկվում է նաև
եվրասիական ինտեգրացման գործընթացի ազդեցությունը անվտանգային
օրակարգերում միգրացիոն խնդրառության ներգրավվածության մասով:
Շեշտադրվում է այս համատեքստում անհատ միգրանտների և
միգրանտական խմբերի անվտանգության հարցի բարձրացումը:

Ատենախոսության երրորդ <<Միգրացիոն խնդիրների
անվտանգայնացման միտումներն արդի հայաստանյան քաղաքական
դիսկուրսում>> գլխում ուսումնասիրվում են արդի հայաստանյան
քաղաքական դիսկուրսում միգրացիոն խնդիրների արծարծումները, դրանց
դրսևորումներն ու առանձնահատկությունները արտահայտված
քաղաքական գործիչների ելույթներում, քաղաքական կուսակցությունների
ծրագրերում: Նշված խնդիրների դիսկուրսում ներառվածության
համեմատական վերլուծություն է կատարվում ՀՀ, Հարավային Կովկասի
երկրների և որոշ ԵՄ երկրների օրինակով:

I

I

I

<<Միգրացիոն խնդիրների ներգրավվածությունը ՀՀ նախագահի
կողմից իրականացվող անվտանգային քաղաքական դիսկուրսում>>
ենթագլխում ներկայացվում և վերլուծվում է 2008թ-ից ի վեր ՀՀ նախագահ
Սերժ Սարգսյանի կողմից ձևավորվող միգրացիայի խնդիրներին առնչվող
դիսկուրսը: Նախ ենթագլխում շեշտադրվում են տվյալ աշխատանքում
կիրառված <<քաղաքական դիսկուրս>> հասկացության հիմնական
սահմանումները և վերլուծվում դրանց գործածականությունը
ատենախոսության համար: Այնուհետև, բովանդակային վերլուծության
որակական և քանակական ենթատեսակների կիրառմամբ իրականացվում է
նախագահի ելույթների, հարցազրույցների և մամուլի ասուլիսների
տեքստերի վերլուծություն: Միգրացիոն խնդրառության գործածությունը
վերլուծելու նպատակով տեքստերից վեր են հանվել են <<միգրացիա>>,

<<արտագաղթ>>, <<ներգաղթ>> և <<սփյուռք>> հասկացությունները, դիտարկվել է
դրանց գործածության քանակը, ենթատեքստը, գործածության պայմանները,
լսարանը, որին ուղղված է տվյալ ելույթը և այլն: Յուրաքանչյուր դեպքում
ուսումնասիրվել է նշված հասկացություններից ամեն մեկի կապը
անվտանգային խնդրառության հետ: Հիմնական առանձնացվածները եղել են
խորհրդանշական և կիրառական կապերը: Առաջինի դեպքում
հասկացությունները կիրառվում են որոշակի խորհրդանիշի հղում
կատարելու նպատակով, իսկ երկրորդի դեպքում այս հասկացությունների
կիրառությունը ենթադրում է կոնկրետ գործողությունների նախաձեռնում
կամ կատարում: Եթե նշված հասկացություններից առաջին երեքի դեպքում
դիտարկվել են նախագահի բոլոր հրապարակային ելութներում,
հարցազրույցներում, մամուլի ասուլիսներում դրանց գործածությունը, ապա
<<սփյուռք>> հասկացության դեպքում ընտրվել են այն ենթատեքստերը,
որոնցում Սերժ Սարգսյանը տվյալ հասկացությունը գործածում է միգրացիոն
կամ անվտանգային խնդրառությունների համատեքստում: Շեշտվում է նաև,

որ նախագահի կողմից իրականացվող դիսկուրսում առավել գործածական
են <<արտագաղթ>> և <<ներգաղթ>> եզրույթները, քան <<իմիգրացիա>> կամ
<<էմիգրացիա>> եզրույթները, ինչն ընդհանուր առմամբ բնորոշ է այս թեմայի
վերաբերյալ հայաստանյան հանրային-քաղաքական դիսկուրսին:
Նախագահի կողմից իրականացվող դիսկուրսն առանձնանում է նաև
<<միգրացիա-անվտանգություն առանցքի թույլ շեշտադրմամբ, որն էլ այդ
դիսկուրսի հիմնական բնորոշիչներից է:

Երրորդ գլխի երկրորդ <<Միգրացիոն խնդրառությունը ՀՀ ԱԺ-ում
ներկայացված կուսակցությունների կողմից իրականացվող անվտանգային
քաղաքական դիսկուրսում>> ենթագլխում դիտարկվում է միգրացիոն
խնդիրների առնչությամբ ՀՀ հինգերորդ գումարման Ազգային ժողովում
ներկայացված կուսակցությունների կողմից իրականացվող դիսկուրսը
արտահայտված վերջիններիս ծրագրերում և քաղաքական լիդերների

ելույթներում: Կուսակցությունների ծրագրերն ու լիդերների ելույթները

վերլուծվել են բովանդակային վերլության նույն մեթոդով (քանակական և

որակական ենթատեսակներով), որը կիրառվել է ՀՀ նախագահի ելույթների

վերլուծության ժամանակ: Հայաստանի Հանրապետական կուսակցության

պարագայում հստակորեն ընդգծվում է կուսակցության կողմից ձևավորվող

դիսկուրսի նմանությունը Սերժ Սարգսյանի կողմից ձևավորվող դիսկուրսի

հետ: <<Բարգավաճ Հայաստան>> կուսակցության պարագայում առավել

նկատելի են միգրացիայի և սոցիալ-տնտեսական խնդիրների միջև կապերի

ընդգծումը և միգրացիոն խնդրառությունն առավել գործառնական կապերի

մեջ դիտարկելը: Հայ ազգային կոնգրեսի ծրագրի և ՀԱԿ առաջնորդ Լևոն Տեր-

Պետրոսյանի ելույթների վերլուծությունը ցույց են տալիս <<միգրացիա-

անվտանգություն>> առանցքի խիստ շեշտադրումն ու դրա միջոցով

միգրացիոն խնդրառությունը քաղաքական օրակարգում պահելու ձգտումը:

Այնուամենայնիվ, հինգերորդ գումարման Ազգային ժողովում միակ

կուսակցությունը, որ ծրագիր է առաջարկել ամբողջովին նվիրված

միգրացիային, Հայ հեղափոխական դաշնակցությունն է: ՀՅԴ-ի <<Մենք

ապրելու ենք մեր երկրում>> ծրագիրը կուսակցության տեսանկյունից

դիտարկել է ինչպես արտագաղթի պատճառները, այնպես էլ դրա

հաղթահարման ուղիները: Դաշնակցության ներկայացրած ծրագրում

հիմնական բաց մնացող հարցը նոր ձևավորված միգրանտական

համայնքների հարցն է, մասնավորապես արդյոք պետությունը որևէ

դերակատարություն պետք է ունենա այդ համայնքների և <<ավանդական

սփյուռքի>> համայնքների հարաբերություններում, որի պատասխանն օրինակ

բավականին միանշանակ է ՀԱԿ-ի պարագայում, որը գտնում է, որ
պետությունը չպետք է ներգրավվի Հայաստանից դուրս ձևավորված

հայկական համայնքների խնդիրներում: <<Ժառանգության>> ծրագրում

միգրացիոն խնդրառությունը դիտարկվում է հիմնականում արտագաղթի

թեմատիկայի շրջանակներում և խորհրդանշական կապերի համատեքստում:

Բավականին թույլ են արտահայտված կոնկրետ ծրագրային գործնական

դրույթները: Նմանատիպ մոտեցում առկա է նաև <<Օրինաց երկիր>>

կուսակցության ծրագրում՝ միգրացիոն խնդիրները տեսնելով հիմնականում

ժողովրդագրական և սփյուռքի քաղաքականությունների համատեքստում:

Երրորդ <<Միգրացիոն հիմնախնդիրների ներառվածության

առանձնահատկությունները ՀՀ, Հարավային Կովկասի և ԵՄ մի շարք
երկրների անվտանգային-քաղաքական դիսկուրսում (համեմատական

վերլուծություն)>> ենթագլխում համեմատականներ են անցկացվում որոշ

եվրոպական երկրների, Հայաստանի, Վրաստանի և Ադրբեջանի

անվտանգային դիսկուրսներում միգրացիոն խնդրառության

ներառվածության առանձնահատկությունների միջև: Շեշտադրվում է, որ
եվրոպական մի շարք երկրներում հատկապես աջ-ծայրահեղական

կուսակցությունների ազդեցության հետևանքով միգրացիոն խնդիրները
հիմնականում ներկայացվում են սպառնալիքի և որոշ դեպքերում նույնիսկ
իսլամաֆոբիայի համատեքստում: Նմանատիպ դիսկուրսներին բնորոշ է նաև
կտրվածությունը իրական, փաստական հիմքից: Այս առումով ընդգծվում է
հայաստանյան իրականության մեջ հստակ տարբերություններն ու
նմանատիպ խնդիրների բացակայությունը: Ընդգծվում է նաև Հայաստանում,
Վրաստանում և Ադրբեջանում դիսկուրսների որոշակի նմանությունը, ինչը
բխում է ինչպես փաստական հիմքի նմանությունից (երեք երկրներում էլ
միգրացիոն հիմնական խնդիրն արտագաղթն է՝ ի տարբերություն
եվրոպական երկրների, որտեղ ուժեղ են ներգաղթային Ճնշումները), այնպես
էլ քաղաքական էլիտաների կողմից միգրացիոն խնդրառության հանդեպ
ցուցաբերած առավել հռետորական, քան ծրագրային-գործնական
մոտեցումը: Այնուամենայնիվ, միգրացիայի՝ որպես սպառնալիքի ընկալումը
բնորոշ է ինչպես Հարավային Կովկասի երկրներին, այնպես էլ եվրոպական
երկրներին՝ չնայած, որ այդ սպառնալիքի ընկալումները տարբեր են, ինչն էլ
բխում է արտագաղթի և ներգաղթի հետ կապված խնդիրների
տարբերություններից:

<<Եզրակացություն>> մասում ամփոփված են հետազոտության
հիմնական արդյունքները, որոնցից առանձնացրել ենք հետևյալները.

1. Անվտանգային տեսություններում միգրացիոն խնդրառության
ներառումը իր առավել ցայտուն դրսևորումն է ստացել անվտանգայնացման
տեսության շրջանակներում՝ չնայած այն հանգամանքին, որ մինչ
անվտանգայնացման տեսության առաջացումը ևս, անվտանգության մի շարք
տեսությունների շրջանակներում փորձեր են կատարվել հետազոտել
միգրացիոն խնդրառությունը, ինչպես օրինակ նեոռեալիստական
տեսությունը, սոցիետալ անվտանգության տեսությունը, ոլորտային կամ
սեկտորալ անվտանգության տեսությունը և այլն: Անվտանգայնացման
տեսությունը տալիս է այն հիմնական գործիքակազմն ու ուղենիշները,
որոնցով կարելի է հետազոտել այս կամ այն խնդրի ընդգրկումը պետության
անվտանգային օրակարգ: Այս առումով հատկապես կարևորվում են խնդրի
վերաբերյալ ձևավորվող անվտանգային դիսկուրսն ու խնդրի՝ անվտանգային
ինստիտուցիոնալ մարմինների օրակարգերի մեջ ներառումը:

2. Հայաստանում անվտանգային այնպիսի հիմնարար
փաստաթղթերում, ինչպիսիք են 2007թ-ին ընդունված ՀՀ ազգային
անվտանգության ռազմավարությունը և 2010թ-ին ընդունված ՀՀ միգրացիայի
պետական կարգավորման քաղաքականության հայեցակարգը արդեն իսկ
դրսևորվում են միգրացիոն խնդրառության անվտանգայնացման միտումներ:
Մասնավորապես, անվտանգության ռազմավարության մեջ նշված
ընդհանրական դրույթներում արտագաղթը դիտարկվում է որպես
սպառնալիք ժողովրդագրական անվտանգության համար, իսկ միգրացիայի

պետական կարգավորման հայեցակարգում նշված են կոնկրետ

քաղաքականության ուղղություններ և քայլեր, որոնք միտված են

Հայաստանի միգրացիոն իրավիճակի բարելավմանը:

3. Հայաստանի հիմնարար անվտանգային փաստաթղթերի

համեմատությունը Վրաստանի և Ադրբեջանի Ազգային անվտանգության

կոնցեպտների հետ ցույց են տալիս, որ միգրացիայի անվտանգայնացման

ոլորտում առավել մեծ նմանություններ են առկա Հայաստանի և Վրաստանի

միջև, որոնք հիմնականում դրսևորվում են ժողովրդագրական և սփյուռքի

քաղաքականությունների շեշտադրման և դրանց անվտանգության հետ

կապի մեջ: Չնայած այն հանգամանքին, որ որոշակի նման կապ առկա էր

նաև Ադրբեջանի ազգային անվտանգության կոնցեպտում, այնուամենայնիվ,

այդ երկրում ազգային անվտանգությունն ուղղակի պատճառական կապի մեջ

է դրվում միգրացիայի հետ, ինչն առավել բնորոշ է իմիգրացիոն հոսքեր

ունեցող երկրներին, ինչն էլ վերջին շրջանում նկատվում է այդ երկրում:

4. Հայաստանի միգրացիոն իրականության պայմաններոմ կարծում

ենք նպատակահարմար կլիներ Ազգային անվտանգության

ռազմավարության վերանայման դեպքում անդրադառնալ նաև

անվտանգության և միգրացիոն խնդրառությունների կապի հարցին,

մասնավորապես ընդգծելով վերջիններից միջև հստակ կապվածությունը:

Պետության համար կարևորագույն ռեսուրսի՝ բնակչության նշանակալի

կորուստը չի կարող էական հետևանքներ չթողնել ընդհանուր զարգացման

միտումների վրա: Միգրացիոն խնդրառության անվտանգայնացումը

հնարավորություն կտա բարձրացնել միգրացիոն քաղաքականության

կարգավիճակը <<ցածր քաղաքականության>> թեմայից <<բարձր

քաղաքականության>> թեմայի, ինչն էլ անհրաժեշտաբար կբերի

համապատասխան պետական մարմինների օրակարգերում այդ խնդրի

առավել մեծ ներգրավմանը հնարավորություններ ստեղծելով առավել

արդյունավետ լուծումներ գտնել միգրացիոն հոսքերի կարգավորման

ոլորտում:
5. Հարավային Կովկասի երկրներում միգրացիոն խնդրառության

անվտանգայնացման վրա նշանակալի ազդեցություն է ունեցել երեք

երկրների եվրաինտեգրման գործընթացը, մասնավորապես Արևելյան

գործընկերության ծրագրի շրջանակներում միգրացիոն օրենսդրության

մոտարկման համատեքստում: Միգրացիայի անվտանգայնացումն առավել

բնորոշ է արևմտյան երկրներին, որոնց մոտ առավել արդիական են

իմիգրացիային առնչվող խնդիրները, ուստի միգրացիայի խնդրառությանն

առնչվող վերջիններիս փաստաղթղային բազան ևս միգրացիան դիտարկում է

անվտանգության խնդիրների համատեքստում: Միգրացիոն օրենսդրության

մոտարկման գործընթացում նմանատիպ միտումներ սկսել են դրսևորվել

նաև Հարավային Կովկասի երկրներում՝ չնայած այն հանգամանքին, որ

միգրացիոն իրականության բովանդակությունն այլ է, և այս երկրները գործ
ունեն առավել էմիգրացիոն խնդիրների հետ: Միաժամանակ կարող ենք
եզրակացնել նաև, որ նշված գործընթացի վրա էական ազդեցություն չի
ունենա նաև Հայաստանի եվրասիական ինտեգրման գործընթացը երկու
հիմնական պատճառով: Առաջինն այն է, որ միգրացիան այն ոլորտը չէ,
որտեղ կարող են դրսևորվել եվրոպական և եվրասիական ինտեգրման
գործընթացի անհամատեղելի տարրեր, ինչի մասին վկայում է նաև ՀՀ
միգրացիայի ոլորտը կանոնակարգող ՀՀ օրենսդրությունը միջազգային
չափանիշներին, այդ թվում՝ Եվրամիությունում և Միասնական տնտեսական
տարածքում ընդունված մոտեցումներին և սկզբունքներին
համապատասխանեցնելուն ուղղված գործողությունների 2014-2016
թվականների ծրագիրը, և երկրորդ հերթին ԵՏՄ երկներից բնակչությամբ
ամենամեծը Ռուսաստանը, ևս ունի նշանակալի իմիգրացիոն հոսքեր, որոնք
ևս այդ երկրի համար միգրացիոն խնդրառությունը սերտորեն կապում են
անվտանգության խնդիրների հետ:

6. ՀՀ նախագահի կողմից ձևավորած միգրացիոն դիսկուրսի
ուսումնասիրությունը ցույց է տալիս երկու կարևոր հանգամանք: Առաջին
հերթին դրան հատուկ են ինչպես պաշտոնական, այնպես էլ ոչ
պաշտոնական դիսկուրսին բնորոշ տարրեր, ինչը պայմանավորված է
թիրախային լայն լսարանի առկայությամբ, իսկ երկրորդ կարևոր
հանգամանքն այն է, որ այդ դիսկուրսում առկա են միգրացիայի և
անվտանգության միջև պատճառական կապերի արտահայտումներ, սակայն
կա նաև ձգտում այդ կապերը չշեշտադրելու, չկարևորելու՝ առավել
նշանակալի համարելով միգրացիայի և սոցիալ-տնտեսական խնդրառության
միջև կապերը: Վերջին միտումը բնորոշ է նաև ուսումնասիրված
ժամանահատվածում Հայաստանում իշխող կուսակցության -ՀՀԿ-ի կողմից
ձևավորվող միգրացիոն դիսկուրսին, մինչդեռ ԱԺ-ում ներկայացված
ընդդիմադիր կուսակցություններին բնորոշ է ուղղակիորեն հակառակ
խոսվածքն ու տրամաբանությունը: Միևնույն ժամանակ հայաստանյան
իրականության մեջ քաղաքականությունների քննարկմանը բնորոշ է
էմիգրացիոն խնդրառության դրսևորման առավել զգացմունքային և ոչ
ծրագրային շեշտադրումները, ինչի հաղթահարման միտումներ ևս,
այնուամենայնիվ, նկատվում են (ՀՅԴ-ի ներկայացրած արտագաղթի դեմ
պայքարի ծրագիրը): ԱԺ-ում ներկայացված բոլոր կուսակցությունների
դիսկուրսիվ պրակտիկաներին բնորոշ է միգրացիոն քաղաքականության
փոխկապակցումը ժողովրդագրական և սփյուռքի քաղաքականությունների
հետ:

7. Հայաստանյան միգրացիոն դիսկուրսի որոշ
առանձնահատկությունները համեմատության մեջ են դրվել Հարավային
Կովկասի և եվրոպական մի շարք երկրներում միգրացիոն խնդրառության

քննարկմանը բնորոշ տարրերի հետ: Մասնավորապես, Հարավային

Կովկասի երեք երկրներում էլ միգրացիային առնչվող դիսկուրսիվ

պրակտիկաները բավականին նմանություններ ունեն, հատկապես նշված

համատեքստում ժողովրդագրական և սփյուռքի քաղաքականությունների

հետ փոխկապակցման իմաստով: Միևնույն ժամանակ որոշակի

առանձնահատկություն է նկատվում ադրբեջանական դիսկուրսում, որտեղ

միգրացիոն խնդրառությունը, փոխկապակցվելով փախստականների

խնդիրներին առնչվող դիսկուրսին, երկրի գրեթե բոլոր քաղաքական ուժերի

կողմից օգտագործվում է ազգայնական և հակահայկական

տրամադրությունների առաջացման նպատակով:

Որոշակի համեմատականներ են անցկացվել նաև հայաստանյան և

եվրոպական միգրացիոն դիսկուրսների միջև հաշվի առնելով միգրացիայի

ոլորտում եվրոպական կառույցների ինստիտուցիոնալ ազդեցությունը

Հայաստանի վրա: Այս համեմատությունները ցույց են տալիս, որ
հայաստանյան դիսկուրսի նմանություններն ու տարբերությունները

եվրոպականի հետ, արտահայտվում են առավելապես ձևի, այլ ոչ թե
բովանդակության մեջ, քանի որ մի դեպքում խոսքն էմիգրացիայի, իսկ մյուս

դեպքում իմիգրացիայի մասին է, ինչն ամբողջովին փոխում է
խնդրառությունը: Ձևի մեջ նմանությունները դրսևորվում են հիմնականում

միգրացիայի՝ որպես հանրության համար սպառնալիքի ներկայացման մեջ,

ինչպես նաև դիսկուրսի և սոցիալական իրականության որոշակի

տարբերակվածության մեջ:
Հետազոտության հիմնական դրույթներն արտացոլված են

հեղինակի հետևյալ գիտական հոդվածներ

1. Ղազարյան, Ա., <<Միգրացիայի հիմնախնդիրն անվտանգության

ուսումնասիրության ժամանակակից տեսություններում>>,

Փիլիսոփայությունն արդի աշխարհում: UNESCO-ի

Փիլիսոփայության միջազգային օրվա կապակցությամբ

գիտաժողովի նյութեր 20 նոյեմբերի 2014./ ՀՀ ԳԱԱ

Փիլիսոփայության, սոցիոլոգիայի և իրավունքի ինստիտուտ.-Եր.:

Լիմուշ, 2014, 316-326 էջեր:
2. Ղազարյան, Ա., <<Միգրացիոն դիսկուրսը եվրոպական երկրներում.

2014թ-ի եվրոպական խորհրդարանի ընտրությունների օրինակը>>,

Մանկավարժության և հոգեբանության հիմնախնդիրներ.- Եր.,

<<Զանգակ>> հրատ., 2014, 134-144 էջեր:
3. Ghazaryan, А., *Comparative analysis of migration policies of the South

Caucasus states", Challenges of migration II: Migration and Regional

Development in Europe through the Eyes of Young Professionals, 10-12

December 2014, Prague, Czech Republic, p. 106-112.

Казарян Армен

Отражение миграционных процессов в современном политическом дискурсе
РА и влияние на формирование повестки безопасности РА

Диссертация на соискание ученой степени кандидата политических
наук по специальности 23.00.02 "Политические институты и процессы"
Защита состоится 21 июля 2015r. в 14:00 часов на заседании
специализированного совета 056 "Политические науки и междунородные
отношения" ВАК РА, действующего по адресу ул. к. Улнеци 56/6, Ереван 0037,
Республика Армения.

Резюме
Цель исследования заключается в выявлении особенностей

включенности миграционных процессов политическом дискурсе Армении и
их влияния на формирование повестки безопасности страны.

Структура работы СОСТОИТ из введения, трех глав, заключения, списка
использованной литературы. введении обосновывается актуальность
исследования, представлены основные цели и задачи, теоретическое и
прикладное значение, a также методология исследования.

первой главе диссертации - "Теоретические основы исследования
миграции", рассматриваются основные теории исследования и моделирования
миграции. Особое внимание уделяется теории секьюритизации, которая имеет
ключевое значение для данной диссертации. исследовании отмечается, что
проблематика миграции в классических теориях безопасности, таких как
неореализм, теория сегментной безопасности и т.д., рассматривается как
вопрос «низкой политики" (low politics). Со второй половины 19 века, по мере
либерализации передвижения, миграция породила новые вызовы и угрозы для
безопасности государств. Проблема постепенно вышла на новый, более
высокий уровень политической повестки дня.

Секьюритизация явилась одним из теоретических ответов на
новоявленные угрозы, вызванные миграцией. работе подчеркивается
конструктивистский характер теории и важность соответствующих дискурсов
этом контексте. Появление таких дискурсов рассматривается в качестве
первого шага секьюритизации, которому должно последовать включение
соответствующей тематики в повестку дня конкретных государственных
органов, ответственных за безопасность государства. В главе также
обсуждаются возможности приминения этой теории к исследованию
армянской проблематики.

Во второй главе диссертации "Особенности проявления
миграционных проблем в стратегиях национальной безопасности государств

Ю жного Кавказа", исследованы основопологающие документы, касающиеся

государственной безопасности Армении, Грузии и Азербайджана. Из
Стратегии национальной безопасности Армении и Концепций национальной

безопасности Грузии и Азербайджана были выделены термины, относящиеся к

проблематике миграции, в том числе "миграция", "эмиграция", "иммиграция" и

диаспора". Было исследовано употребление вышеназванных терминов, в

основном, в контексте спектора понятий безопасности государства. контексте

безопасности была также исследована Концепция государственного

регулирования миграции РА, в которой изложены конкретные шаги по

реализации основных целей и приоритетов Стратегии национальной

безопасности в сфере миграции. Были проведены параллели по проявлению

оси "миграция-безопасность" в основопологающих документах безопасности

стран Ю жного Кавказа, выявлены их сходства и различия. В третьей главе

также было исследовано влияние интеграционных процессов на

секьюритизацию миграции в этих странах. Процесс сближения Армении,

Грузии и Азербайджана с Европейским Союзом был также нацелен на

регулирование миграционных процессов. Этот аспект сотрудничества был

особо подчеркнут после 2009 года, с внедрением программы Восточного

партнерства. Данный процесс под эгидой ЕС способствовал усилению оси
"миграция-безопасность" в повестке дня стран Ю жного Кавказа.

третьей главе և *Тенденции секьюритизации миграционной
проблематики в современном армянском политическом дискурсе",

исследуется политический дискурс в контексте миграции, сконструированный

основными акторами на политической арене Армении, в том числе

президентом страны и партиями, представленными в парламенте. Эти акторы

имеют наибольшее влияние на конструирование политического дискурса в

стране, в силу обладаемых ими ресурсов. Методом качественного и

количественного контент и дискурс-анализа были исследованы выступления,

интервью и тексты пресс-конференций президента Сержа Саргсяна с 2008

года, с целью выявления в них миграционной тематики, ее соотношения, в
первую очередь, с тематикой безопасности государства. Кроме того был

проведен сравнительный анализ были проведены с программами всех партий,

ныне представленных в парламенте Армении, и выступлений основных

лидеров этих партий на тему миграции и ее соотношения с безопасностью

государства. Сравнительный анализ безопастностного дискурса с включением

миграционной проблематики на примере ряда европейских стран был также

проведен в контексте особенностей стран <ээииррции" (страны Ю жного

Кавказа) и стран "иммиграции" (европейские страны).

заключении изложены основные теоретические и аналитические

выводы исследования.

Armen Ghazaryan

The Reflection of Migration Processes in Contemporary Political Discourse of
Armenia and its Impact on National Security Agenda-Setting

Dissertation under 23.00.02 chipher - *Political Institutions and Processes " to be
awarded PhD in Political Science. The public defense of the dissertation will take
place on July 21, 2015 at 14:00, in the National Strategic Research Institute, MoD
RA at the 056 «Political Sciences and International Relations" НАС Specialized
Chamber session. (Address: к. Ulnetsi str. 56/6, Yerevan 0037, Republic of Armenia)

Resume
The main objective of this dissertation is to analyze the patterns of

involvement of migration issues in contemporary political discourse in the Republic
of Armenia (RA) and its impact on national security agenda-setting.

The structure of the dissertation is in strict compliance with the objectives
and main tasks of the study and consists of the introduction, three chapters,
conclusion and bibliography.The relevance of the research, its main goals and
objectives are substantiated and presented in the introduction. The methodological
basis applied, the survey of the literature used, as well as the theoretical and
practical importance of the research are also discussed in the introduction.

The first chapter of the dissertation is entitled *Theoretical foundations of
migration studies". The chapter reviews the main theories and models of migration
research. A special stress is made on the securitization theory, which plays an
important role for this dissertation. The classical theories of security studies as
neorealism, the theory of segmented security, etc., regard the issue of migration as a
topic of low politics. Along the liberalization of movement worldwide since the
second part of the 19th century, migration created new challenges and threats for
the state security. The issue of migration was gradually uplifted to a new, higher
level of the political agenda.

Securitization theory came into fold as one of the theoretical responses to
the newly-introduced challenges originated due to migration. Securitization is a
profoundly constructivist theory, which leads to its special emphasis on discourse
and discourse practices. The construction of a specific discourse regarding an issue
as of a security one is a first step in securitization proces. It needs to be followed by
the involvement of the specific topic into the agendas of the state institutions
responsible for security. The chapter also discusses the possibilities of applying the
securitization theory for the study of the Armenian realities.

The second chapter of the dissertation is entitled «The specificities of the
reflection of migration issues in national security strategies of the South Caucasus

21

© National Library of Armenia



states". National security strategy of Armenia and National security concepts of
Georgia and Azerbaijan have been studied in the context of migration issues via

content analysis. The terms of "migration", "emmigration", "immigration" and

*diaspora" were reviewed mainly in the context of their relations with security

issues. In the Armenian case State concept of migration regulation has also been

reviewed as the document presents concrete steps in order to regulate the migration

processess and achieved the goals stipulated in the National security strategy. The

comparative analysis of the reflections of "migration-security" nexus in the main

security-related documents of the South Caucasus states has been conducted.

The impact and consequences of various integration schemes in the region

on the proces of the securitization of migration ha also been analyzed. The process

of approximation of Armenia, Georgia and Azerbaijan with the European Union has

clearly contributed to the regulation of migration, at least on bilateral basis. This

aspect of cooperation has been particularly stressed since 2009 with the
introduction of the Eastern Partnership programme. Cooperation with the EU in

migration sphere has provided for further securitization of migration in the three

countries of the South Caucasus.
The third chapter is entitled *The trends of the securitization of

migrationin contemporary Armenian political discourse". This chapter analyzes the

political discourse on migration constructed by the main political actors in the

political scene of Armenia, including the president of the country and the
parliamentary parties. The speeches, interviews and the text of the press-

conferences of president Serzh Sargsyan since 2008 have been analyzed with

qualitative and quantative political analysis. Via this analysis the theme of migration
has been reviewed mainly in the context of security. A similar and comparative

analysis has been conducted with the programmes of the parliamentary parties and

the most relevant (in terms of migration policy) speeches of their leaders. The study

showed that the ruling party in line with the discourses onstructed by the president

of the country tries to avoid direct linkage between security and migration, mainly

referring to migration issues in the context of social and economic problems.

Meanwhile, the opposition clearly consrtucts discourses that draw direct cause-

effect links between migration and security
Some specific features of the Armenian, Georgian and Azerbaijani political

discourse on migration has been compared with thge discourses of a few relevant

European countries, that alsi experience problems in terms of securitization of
migration. The main difference of the South Caucasus states with teh European
countries has been viewed the fact that the latters are "immigration" countries in

contrast to the South Caucasus states that are mainly "emigration" countries.

The conclusion sums up the main outcomes of the research.

